
				এই পাতাটির মুদ্রণ সংশোধন করা প্রয়োজন। 
আদিকাণ্ড X →
শুনিয়া অনেক বড় বড় বীর ঐ ধনুকে গুণ দিতে আসিলেন । কিন্তু গুণ দেওয়া দূরে থাক্, ধনুকখানি কেহ একটু নড়াইতেও পারিলেন না । বিশ্বামিত্র সেই ধনুকখানি রামকে দেখাইবার জন্য রাজাকে অনুরোধ করিলেন ।
মুনির ইচ্ছায় জনক শিবের ধনুকটি আনাইলেন। রাম ধনুকটি বাম হাতে ধরিয়া, উহাতে গুণ পরাইয়া এমন জোরে টান দিলেন যে, মড়মড় করিয়া ধনুক ভাঙ্গিয়া একেবারে দুইখানি হইয়া গেল । সকলে দেখিয়া অবাকৃ—রামের গায়ে fক বল ! জনক রাজা বলিলেন,—“রাম ধনুক ভাঙ্গিলেন, ভালই হইল । রামকে দেখিয়া •অবধি র্তাহার উপর আমার স্নেহ জন্মিয়ছিল ; এখন তাহার সহিত সীতার বিবাহ দিয়া মুখী হইব।” এই বলিয়া তিনি দশরখকে আনিবার জন্য অযোধ্যায় দূত পঠাইয়া দিলেন ।
দূতের মুখে সকল কথা শুনিয়া দশরথ বিশেষ আনন্দিত হইলেন এবং ভরত, শত্রুঘ্ন ও পুরোহিত বশিষ্ঠ প্রভৃতিকে সঙ্গে লইয়া খুব, জাকজমক করিয়া মিথিলায় আসিলেন । রাজা জনক বিস্তর সম্মান দেখাইয়া তাহদিগকে অভ্যর্থনা করিয়া লইলেন।
জনক রাজার নিজের একটি মেয়ে ছিল, তাহার নাম উর্মিলা, আর দুইটি ভাইঝি ছিল—একটির নাম মাগুৰী,

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ১৭:২১টার সময়, ২৮ জুলাই ২০১৮ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

